
ТАҚРИЗ
ба автореферати диссертатсияи Рахмоналиев Ҷовидон Худоёрович 
дар мавзуи “Лексикаи “Кимиёи саодат”-и Абуҳомид Муҳаммади 

Ғаззолӣ” барои дарёфти дараҷаи илмии номзади илми филология аз рӯйи 
ихтисоси 10.02.01 - Забони тоҷикӣ

Аз мутолиаи автореферати диссертатсия бармеояд, ки он аз 
муқаддима, се боб, хулоса ва рӯйхати адабиёт иборат аст.

Қисмати муқаддимаи диссертатсияи илмӣ мувофиқи талаботи ин 
намуди корҳои илмӣ таҳия гардида, дар он муаллиф аз мубрамии 
интихоби мавзуъ, дараҷаи таҳқиқи он, мақсаду вазифаҳои пажуҳиш, 
бозёфтҳои илмӣ, метод ва методологияи тадқиқоти илмӣ, арзишҳои 
амалию назарии диссертатсия ва ҳамчунон, масъалаҳои меҳварӣ барои 
дифоъ маълумот додааст. Бояд зикр кард, ки тамоми қисматҳои 
муқаддимавии диссертатсия аз ҷиҳати масъалагузорӣ ва муаррифии онҳо 
дар доираи талаботи КОА-и назди Президенти Ҷумҳурии Тоҷикистон 
таҳия гардида, мантиқан якдигарро тақвият мебахшанд.

Диссертатсия таҳқиқу пажуҳиши вижагиҳои ифодаи мафҳуми 
ҷинсият ва таҳаввулоти шаклию маъноии он дар забони дабии муосири 
тоҷикиро фаро гирифта, муаллиф масоил ва мабоҳиси марбут ба 
мавзуъро дар се боб тарҳрезӣ ва ҳар бобро ба фаслҳо дастабачдӣ 
намудааст.

Боби аввали диссертатсия «Хусусиятхои лексикии “Кимиёи 
саодат”-и Абуҳомид Муҳаммади Ғаззолӣ» ном дошта, аз ду фасл бо 
зерфаслҳояш иборат мебошад. Дар ин боб диссертант дар хусуси забон 
ва услуби “Кимиёи саодат”, таснифи вожагони асар аз рӯйи баромад, 
калимаҳои аслии асар, истеъмоли калимаҳои иқтибосӣ дар асар ва 
нақши онҳо дар забон ва услуби “Кимиёи саодат” маълумот додааст. 
Диссертант дар ин боб бо такя ба сарчашмаҳои зиёди илмӣ ва назари 
олимони ватаниву хориҷӣ мавзуи рисолаи илмиашро матраҳ намуда, 
андешаҳои фардии худро низ доир ба масъалаҳои мубрами таҳқиқаванда 
баён намудааст. Аз таҳлилҳои дақиқу хулосаҳои эътимодноки 
диссертант дар боби якум бармеояд, ки ӯ зимни омӯзишу баррасии боби 
мазкур ба муваффақиятҳои баланди илмӣ ноил гаштааст.

Боби дуюми диссертатсия зери унвони «Таснифоти мавзуии 
вожагони “Кимиёи саодат”-и Абуҳомид Муҳаммади Ғаззолӣ» ном 
дошта, муҳаққиқ дар ин боб дар хусуси таснифоти истилоҳоти асар, 
таснифоти вожагон аз рӯйи ифоди мафҳумҳои гуногун маълумот 

додааст. Зикр кардан бамаврид аст, ки дар ин боб низ диссертант ба 
комёбиҳои илмӣ шарфёб шудааст.

Боби сеюми диссертатсия «Хусусиятҳои маноии калимаҳо дар 
“Кимиёи саодат”-и Абуҳомид Муҳаммади Ғаззолӣ» ном дошта, 
муҳаққиқ дар ин боб дар хусуси маъноҳои луғавии калимаҳо, сермаъноӣ, 
муродифоти луғавӣ, омонимҳои луғавӣ, мутазодҳои луғавӣ маълумоти 
муфассали таърихию маноӣ дода, тобишҳои маъноии вожаҳои 
мухталифмаънои асари таҳқиқшавандаро дар асоси услуби баён ва 
маҳорати суханпардозии адиб тафсиру таҳлил намудааст.

Автореферати диссертатсияи мавриди назар аз чанд ҷиҳат ҷолиби 
таваҷҷуҳ буда, пеш аз ҳама, зимни таҳқиқу баррасии мавзуъ ва 
масъалаҳои асосӣ истиқлоли андеша ба мушоҳида мерасад. Натиҷаҳои 
асосӣ хулосаҳои таҳқиқ ва тавсияҳои муаллиф дар 5 мақолаи маҷаллаҳои 
илмии тақризшавандаи Комиссияи олии аттестатсионии назди 
Президенти Ҷумҳурии Тоҷикистон таҷассум ёфтаанд. Автореферати 
диссертатсия ва мақолаҳои нашркардаи Раҳмоналиев Ҷовидон 
Худоёрович мазмуну муҳтавои асосии диссертатсияи ӯро инъикос 
намудаанд.

Бандубаст ва муҳтавои автореферати мазкур ба талаботи фаннию 
сохтории кунунӣ ҷавобгӯ буда, дар баробари дастовардҳои зиёд дар 
автореферат баъзе норасоиҳо низ ба мушоҳида мерасанд. Барои 
беҳбудии корҳои баъдии пажуҳишии довталаби дараҷаи илмӣ зикри чанд 
нуктаро зарур мешуморем:

1. Истилоҳоти соҳаи забоншиносӣ ба мисли дигар соҳаҳои илм беш 
аз пеш бо забони тоҷикӣ ифода шуда истодаанд. Дар автореферат 
истилоҳҳои муродиф ва мутазод ба ҷойи синоним ва антоним, ки пеш 
истифода мешуданд, истеъмол шудааст. Дар автореферат мебоист ба 
ҷойи истилоҳи омоним вожаи ҳамгун истифода шавад, зеро дар забони 
тоҷикӣ солҳои дароз аст, ки ин истилоҳ мавриди истифода қарор дорад.

2. Дар автореферати диссертатсия баъзан ғалатҳои имлоӣ ва услубӣ 
(саҳифаҳои 3, 5, 6, 10, 11, 14, 15) ба чашм мерасанд, ки рафъи онҳо ҳусни 
корро меафзояд.

Дар маҷмуъ, эродҳои зикршуда, асосан, ҷузъӣ ва ислоҳпазир буда, 
ҳангоми таҳия ва нашри монография ба назар гирифтани онҳо ба арзиш 
ва аҳаммияти илмию амалии кори таҳқиқии Раҳмоналиев Ҷовидон 
Худоёрович ҳусни аз ин ҳам бештар зам менамоянд.

Хулоса, автореферати диссертатсияи Раҳмоналиев Ҷовидон 
Худоёрович дар мавзуи “Лексикаи “Кимиёи саодат”-и Абуҳомид 
Муҳаммади Ғаззолӣ” ба талаботи КОА назди Президенти Ҷумҳурии 

Тоҷикистон комилан ҷавобгӯ буда, муаллифи он барои дарёфти дараҷаи 
илмии номзади илми филология аз рӯйи ихтисоси 10.02.01 - Забони 
тоҷикй сазовор мебошад.

Номзади илми филология, муаллими 
калони кафедраи забони тоҷикии 
Донишгоҳи славянии Россия ва Тоҷикистон Амлоев А. Я.

Суроға: 734025 Ҷумҳурии Тоҷикистон, 
шаҳри Душанбе, кӯчаи М. Турсунзода, 30.
Тел.: (+992) 917 58 77 78
Е-таП: ат1оеу@таП.ги

Раҳимов А. А.

Имзои Амлоев Аминҷонро тасдиқ 
сардори кадри Донишгоҳи славян 
Россия ва Тоҷикистон

Суроға: 734025 Ҷумҳурии Тоҷикистдн^>.*н®^ 
шаҳри Душанбе, кӯчаи М. Турсунзода, 30 
Тел.:(+992 37) 221 35 50 
Е-таП: 118и-1996@таП.ги

04. миъ

